
Аннотация Различают 2 типа неинфекционного бронхионекроза у рыб: 

экзогенный и эндогенный. Анализ литературы о хроническом воздействии 

неблагоприятных факторов внешней среды на рыб как основной причине 

неинфекционного бронхионекроза рыб. 

Annotation There are 2 types of non-infectious bronchionecrosis in fish: 

exogenous and endogenous. Analysis of the literature on the chronic impact of 

adverse environmental factors on fish as the main cause of non-infectious 

bronchionecrosis in fish. 

Mavzuning dolzarbligi. Chorvachilikni boshqa tarmoqlari qatori baliqchilikni 

yanada rivojlantirish va xalqimizni baliq va baliq mahsulotlariga bo‘lgan talablari 

tobora ortib bormoqda. Bu esa o‘z navbatida baliqchilikni yangi innovasion 

texnologiyalar asosida jadal rivojlantirish hamda sohada intensiv texnologiyalar 

asosida baliq yetishtirishning innovasion usullarini ishlab chiqarishga keng ko‘lamda 

tatbiq etib borilmoqda. Bunga misol tariqasida, Muhtaram Prezidentimiz tomonidan bir 

qator qaror va farmoyishlar amaliyotga tadbiq qilinmoqda. Jumladan, O‘zbekiston 

Respublikasi  Prezidentining 2020 yil 29 avgustdagi “Baliqchilik tarmog‘ini qo‘llab 

quvvatlash va uning samaradorligini oshirish chora-tadbirlari to‘g‘risida” gi PQ-4816 

sonli qaroriga muvofiq Respublikada baliqchilik tarmog‘ini qo‘llab-quvvatlash, 

baliqchilik va baliq ovlash xo‘jaliklari faoliyati samaradorligini oshirish, ushbu sohada 

yer va suv resurslaridan oqilona va samarali foydalanish hamda intinsiv 

texnologiyalarning keng joriy etilishini ta’minlash maqsadida: 

2020 yildan boshlab sun’iy suv havzalarida baliq yetishtiradigan baliqchilik 

xo‘jaliklariga suv resurslaridan foydalanganlik uchun soliq suv obektlaridan olingan va 

qaytarib chiqarilgan suv hajmi o‘rtasidagi farqidan kelib chiqib, qishloq xo‘jaligi 

yerlarini sug‘orish uchun belgilangan stavkalarda hisoblanadi. 

Qarorga ko‘ra Respublikamizda baliqchilik tarmog‘ini ilmiy yondashuv asosida 

intensiv usulda jadal rivojlantirish, sohaga baliq mahsulotlari ishlab chiqarishning 

zamonaviy va innovasion usullarini joriy etgan holda samaradorlikni oshirish 

belgilangan. 

2022-yilda Qoraqalpog‘iston Respublikasi va viloyatlarda baliq yetishtirish  

viloyati 

Jami: 700 000 54 245 36 351 15 290 404 941 151 883 22 000 15 290 

Hozirda bu qarorning ijrosi yuzasidan Respublikamizda amaliy tadbirlar 

o‘tkazilmoqda. Biroq, Baliqlarning yuqumsiz bronxionekroz kasalliklarining kelib 

chiqishida suv havzalaridagi muhit sharoitining buzilishi, baliqchilikning 

intensivlashishi, chorvachilik  xo‘jaliklari va qishloq xo‘jaligidagi tadbirlardan 

chiqadigan chiqindi oqovalarning tushishi muhim rol o‘ynaydi. Bu esa soha rivojiga 

ma’lum darajada to‘sqinlik qilmoqda. 

Adabiyot ma’lumotlari tahlili. Har xil organik chiqindilar (baliq 

ekskrementlari, oziqa qoldiqlari, fitoplanktonlar) suvga tushishi baliqlar uchun xavfli 

toksinlar hisoblanadi. Yilning har xil mavsumida bronxionekroz noqulay muhitlarda 

turlicha kechadi. Kasallikning boshqa sababi baliqlarning ammiak bilan endogen 

zaharlanishi hisoblanishi keltirilgan. 

Tadqiqotning maqsadi. Tadqiqot ishlari Samarqand viloyatining Pastdarg‘om, 

Kattaqo‘rg‘on tumanlaridagi intensiv suv havzalarida ya’ni karpsimonlar oilasiga 

mansub yuqumsiz bronxionekrozga nosog‘lom baliqlarda olib borildi. Tadqiqotlar 

intensiv usulda urchitilayotgan baliqlarda keng tarqalgan va asosiy muammoga 

aylanayotgan yuqumsiz bronxionekrozga uchragan baliqlarni aniqlash hamda uni 

oldini olishni o‘z oldimizga maqsad qilib qo‘ydik.  

Tadqiqot materiallari va uslublari. Kasallikning klinik belgilarini kasallikka 

gumon qilingan baliqlar ajratilib, maxsus tayyorlangan akvariumda saqlandi hamda 

ular doimiy kuzatuvda bo‘ldi. Suvning 10 ta ko‘rsatkichini aniqlaydigan lakmus 

qog‘oz orqali aniqlash hamda zarrarlangan baliqlarni diagnoz qo‘yish maqsadida 

Parranda, baliq, asalari va mo‘ynali hayvonlar kasalliklari kafedrasida, kafedralar aro 

OPTATECh laboratoriyasida mikraskopik va klinik tekshiruvlar o‘tkazildi. 

Olingan natijalar va ularning taxlili. Biz tajribalarimiz davomida baliqlar 

yuqumsiz bronxionekrozining 2 turini: ekzogen va endogen tabiatli yuqumsiz 

bronxionekrozlarni o‘rgandik. Baliqlarning yuqumsiz bronxionekrozining 

xo‘jaligidagi asosiy sababi baliqlarga noqulay muhit faktorlarining surunkali ta’siri 

sabab bo‘lgan. Bunda suvning sifat jihatdan buzilishi, suvga oxirgi chiqindi (gung) va 

zararlangan suvlar bilan organik kislotalarning (suv o‘tlarining miyyoridan 

ko‘payganligi) tushishi. Suv gidroximik ko‘rsatkichlarining o‘zgarishi yetakchi 

o‘rinda turdi: bunda suvning muhiti 5,6 dan 9-10 gacha, erkin ammiak 

konsentrasiyasining normadan ortishi (0,4-0,7 mg  va undan ortiq), ammoniyli azot (3 

mg dan yuqori), nitratlar (0,3 mg dan yuqori) ning yuqorilashi kuzatildi.  

Suv havzalarining bahorda ho‘jalik ixtiologlari tomonidan organik va mineral 

o‘g‘itlarning havzaga ortiqcha tashlashi, ba’zida chorva fermalaridan kelib 

tushadigan chiqindilardan ko‘p foydalanish sabab bo‘lganligi aniqlandi.  

Yil fasllarida yuqumsiz bronxionekrozining uchrashi 
№ Yil fasllari Havzadagi o‘zgarishlr 

1 Bahor Kasallik bahor oylarida ko‘pchilik hollarda saprolegnioz, shartli patogen 

mikroflora va ektoparazitlar bilan birga kechishi tajribalarimiz davomida 

kuzatildi. 2-3 yoshdagi baliqlarda asosan bahor va yoz fasllarida qayd 

qilindi. 

2 Yoz Yuqumsiz bronxionekroz kasalligining endogenli ammiak bilan baliqlarni 

zaharlanishi ko‘proq uchradi. Baliqlarda asosiy ohirgi metabolizm 

mahsulotlari va ammiak tanadan oyquloq (jabra) tomonidan chiqarilishi 

natijasida asosan jabralar zararlanadi. Suvning (pH) muhiti ko‘payganida 

suvda erigan kislorod tanqisligi va muhitni yomon faktorlarida ammiakli 

ekskresiyasi sekinlashishi, bu ammiakli toksik moddalar tanada yig‘ilib 

asosan oyquloqda (jabra) jarohatlar keltirib chiqarshi tajribalarimizda 

kuzatildi. 

3 Kuz Yuqumsiz bronxionekroz kasalligi havza xo‘jaligida baliqlarni intensiv 

texnologiyalar bo‘yicha o‘stirilganda zog‘ora baliqlarda, kumushli tovon 

baliqda (karas), o‘simlik yeydiganlarda (oq amur) va boshqa baliqlarda har 

xil yoshida kuzatildi.  

4 Qish Katta yoshli baliqlarda yuqumsiz bronxionekroz ko‘p xollarda qishning 

oxirida va erta bahorda uchrashi kuzatiladi. Va bu holat bahor oyiga kelib 

yuqumli va parazitar kasalliklarning rivojlanishi uchun asos bo‘lmoqda. 

Ikkinchi yarim qishlikda va erta bahorda yuqumsiz bronxionekroz o‘stirish 

yoshidagi zog‘orabaliqlar guruhida ko‘proq kuzatildi, kasallik surunkali tarzda 

kechib, oqibatda saprolegnioz bilan asoratlanishi kuzatildi. Shunaqa holatlarda 

kasallik paydo bo‘lishi qish vaqtida suvdagi muhitning yomonlashishidan paydo 

bo‘lishi tajribalarimizda kuzatildi. Suvda kislorodning tanqisligi yoki tebranishi 

hisobiga, ammoniy azot, serovodorod va toksinlarni ko‘payishi kuzatildi. Bunday 

sharoitlarning natijasida baliqlar kuchli bezovtalanib so‘ngra tinchlanib suv yuzasiga 

va suvning kirish qismiga yig‘ila boshlaydi. 

Oyquloq nekrozining bahorgi tarqalishi ko‘pincha 2-3 yoshli asosan 

zog‘orabaliqlarda va boshqa turdagi baliqlarda kuzatilishi. Ular makrofitlar va 

suvo‘tlar fotosintezi hisobidan suvda optimal yoki ko‘paygan kislorod sababli va 

ammoniy azot konsentrasiyasi ko‘payishi bilan bog‘liq holda kelib chiqishi kuzatildi. 

Uning manbai makrofit va fitoplanktonlar bo‘lib hisoblanadi. Shunday muhitli 

sharoitlarda ammoniy azot erkin ammiak shakliga kiritib, keyin kasallik kelib 

chiqishiga sabab bo‘ladi. 

Xulosalar. Yuqumsiz bronxionekroz diagnostikasida suvning sifat 

ko‘rsatkichlarini aniqlash, uning pH o‘zgarishlari, suvda erigan kislorod miqdori, 

ammiak va ammoniy azot, nitritli va nitratli azotni miqdori, qattiqligi, oksidlanishi, 

o‘lchami, yana asosiysi suvning fizik xususiyatlari muhim ahamiyatga ega.  

